PLAN FOR SKOLEBIBLIOTEKET VED SURNADAL VIDAREGÅANDE SKOLE

HISTORIKK:  
Det ”gamle” biblioteket låg i eit lukka rom, hadde ingen faste opningstider, og var lite bruka.

Skolebiblioteket hadde i mange år samlingstyrar (norsklærar), men mykje av det praktiske arbeidet vart gjort av sekretæren. 

Under arbeidet med nybygget (ferdig desember 2004) fanga arkitekten opp ideen om at skolebiblioteket skulle vera hjartet i bygget. Kontorpersonale og resepsjonen vart lagt slik at skolebiblioteket skulle servast derifrå. 

2005 gjekk med til plassering av bøker og andre media. Alt var registrert i Mikromarc.  Mykje rydding vart gjort og  mange urelevante bøker vart tatt ut. Vi starta med elektronisk utlån i 2006.
Inger Johanne Iversen gjennomførte kurset ”Skolebiblioteket – morgendagens læringssenter – et kurs for bibliotekarer og lærere i videregående skole i Møre og Romsdal”.

I 2007 (?) vedtok fylket at alle skolebiblioteka skulle nytte det nettbaserte programmet Bibliofil. Mari Vattøy Sollid og Inger Johanne Iversen deltok på kurset BIBLIOFIL FOR SKOLER. Deretter starta arbeidet med omorganisering av skolebiblioteket. Bokstammen vart konvertert frå den eine programmet til det andre og bøkene vart fysisk flytta til riktigare plassering. Hausten 2008 var alt på plass.
NO:
Vi har bibliotekareal som vi så langt er godt nøgd med, som alle vi som brukar skolen og gjester legg merke til og ønskjer å bruke aktivt. Lesesalen og auditoriet er plassert i same området som biblioteket. Mari og Inger Johanne driftar skolebiblioteket. Biblioteket er ope heile dagen. 40 % av lønsmidlane til kontorpersonalet er bruka til dette, men vi jobbar når vi må og reknar ikkje  på tida som blir bruka. Vi har ca 70 000 kr  i året til nyinnkjøp av bøker, blad, aviser, dvdar, filmar m.m. Dei to siste åra har vi fått tilført ca 20 tusen ekstra frå utdanningsavdelinga og vi håpar denne ordninga held fram. 

Frå hausten 2008 starta vi opp utlån av lærebøker til elevane, og det vart bruka nærare 400 tusen kroner til dette (fullfinansiert frå staten via utdanningsavdelinga) 
Alle lærebøkene blir registrert og lånt ut av skolebiblioteket. Vi har tatt i bruk Lånekortet (felles for skolebiblioteka i vgs Møre og Romsdal og folkebiblioteka i heile landet). Biblioteket har 3 datamaskiner med internettilgang, skrivar og kopimaskin. Biblioteket har trådlaust nettverk. Brukarane kan sjølv søke i bibliofilbasen som dei finn i link på heimesida til skolen (WEBsøk). 
Ved skolestart 2008/2009 var alle basisgruppene innom auditoriet for orientering om skolebiblioteket og minikurs i søking i bibliofil.

Bruken av skolebiblioteket har auka radikalt. Vi har mange populære bøker og filmar. Biblioteket er bruka til gruppearbeid, lekser, avislesing m.m. 
MÅL:

Skolebiblioteket skal vera slik at alle ved skolen har lyst til å jobbe der.
· Skal brukast meir til undervisning enn no

· Auke utlånet

Få eit rom i Fronter

TILTAK. 
Våren 2009: Opprette ei arbeidsgruppe som skal sjå på bruk og aktivitet i skolebiblioteket, f.eks.
korleis aukar vi aktiviteten, korleis kan lærarane nytte biblioteket i undervisninga, korleis brukar vi/ønskjer vi å bruke biblioteket, kva har vi, kva treng vi konkret for dei forskjellige programma. Deltakarar: 1 frå leiargruppa, norsklærar, lærar frå yrkesfag, elev,  Mari og Inger Johanne.
Halde fram med ”kurs”  i bruk av skolebiblioteket for alle elevane ved starten av skoleåret v/Mari og Inger Johanne.

Vera oppdatert når det gjeld utlånsobjekt. Skolebiblioteket må ha utstyr som gjer det muleg å jobbe der.
Kursing av oss som arbeider i skolebiblioteket dersom tilbod og behov melder seg. Delta på samlingane fylkesbiblioteket arrrangerer.

For å lykkast, må skolebiblioteket ha eit romsleg nok budsjett.

VI HAR ALLE GODE FORUTSETNINGAR FOR Å BRUKE SKOLEBIBLIOTEKET SOM LÆRINGSSENTER
